
KGAFELOYA

MOAGO, GOMORENA

 Ke a go leboga. Ke go leboga kudu, Ngwanešu Littlefield.

2 Ge ke be ke etla ka gare feela dinakwana di se kae tša go feta,
Billy, morwa wa ka, o mpoditše, ke a dumela, gore Sam Jones o
be a le Moebangedi. A yeo ke nnete? [Ngwanešu o re, “Sam Jones
Coleweather. Seo se kgomaretše Sam Jones.”—Mor.] O dutše fa.
Kafao lefelo le le swanetše go ba mohuta wa go ba lefelong le
lekgethwa, lefelong le le gafetšwego go Morena. Gomme re agile
moago godimo ga lefelo le lekgethwa le. Gomme mosong wo re
mo bakeng sa go gafela moago wo goModimo Yo a o šireleditšego
le go tliša dilo tše tšohle go phethega.

3 Gomme ka mehla ke lethabo le legolo go nna, le monyetla,
go bolela mantšu a se makae mabapi le, ka go go gafela kereke
go tirelo ya Morena. Bjale, kereke e no ba moago, eupša go kile
gwa bolelwa gore, ke Stefano, o rile, “Salomo o Mo agetše ntlo.
Eupša go le bjalo Yo Godimodimo ga a dule ka dintlong tše di
dirilwego ka diatla. Eupša O Ntokišeditše mmele.” Le a bona?

4 Gomme re a tseba gore Kereke ke…Moya wa Modimo ka go
batho, o dira Kereke. Eupša gape re na le mafelo a go kgobela
mafelo a a gafetšwego moo, mmele wo wa kereke o kgobokanago
mmogo go rapela Modimo. GommeModimo o file ngwanaborena
yo bohlokwa, le go phuthego ye, moago wo mobotsebotse wo.
Kagona re fa mosong wo bakeng sa morero woo: go o gafela go
ba lefelo la go rapela Morena Modimo wa rena.

5 Ke ya go kgopela gore modiša yo, a be le kabelo ka go kgafelo
ye, go bala go tšwa Beibeleng, Dikoronika tša Bobedi tema ya
5, pele re eba le tirelo ya go gafela, Dikoronika tša Bobedi 5.
Ngwanešu Littlefield, ke a go leboga.

[Ngwanešu Littlefield o bala Lengwalo—Mor.]

[Kagona mošomo ohle woo Salomo a o diretšego ntlo
ya MORENA o be o fedile: gomme Salomo o tlišitše dilo
tšohle tšeo Dafida tatagwe a di gafetšego ka gare; le
silibere, le gauta, le diletšwa, o di beile magareng ga
mahumo a ntlo ya Modimo.]

[Ka gona Salomo o kgobokeditše bagolo ba Israele, le
dihlogo tšohle tša meloko, mogolo wa botate ba bana ba
Israele, go ya Jerusalema, go tliša areka ya kgwerano ya
MORENA ka ntle ga toropokgolo ya Dafida, e lego Tsione.]

[Kagona banna bohle ba Israele ba kgobokane
bonabeng go kgoši mo moketeng wo o bego o le
kgweding ya bošupa.]
[Gomme bagolo bohle ba Israele ba tlile; gomme Balefi

ba tšere areka.]
[Gomme ba tlišitše areka godimo, le tabarenekele ya

phuthego, le dibjana tšohle tše kgethwa tšeo di bego di
le ka tabarenekeleng, tše baprista le Balefi ba di tlišitše
godimo.]
[Gape kgoši Salomo, le phuthego yohle ya Israele ye e

bego e kgobokane go yena pele ga areka, o dirile dinku
le dipholo sehlabelo, tšeo ka bontši di bego di sa bolelege
goba go balega.]
[Gomme baprista ba tliša areka ya kgwerano ya

MORENA ka gare lefelong la gagwe, go lefelokgethwa
la ntlo, ka sekgethwakgethweng, ebile le ka tlase ga
diphego tša bakerubi:]
[Ka gore bakerubi ba phatlalatša diphego tša bona

godimo ga lefelo la areka, bakerubi ba khupetša areka
le mešikaro ya yona le ka godimo.]
[Gomme ba gogetše mešikaro ya areka ntle, gore

mafelelo a mešikaro a bonagale go tšwa arekeng pele ga
lefelokgethwa; eupša e be be sa bonagale ka ntle. Gomme
e fao go fihla letšatši le.]
[Go be go se selo ka arekeng ge e se dipapetla tše pedi

tšeo Moshe a di beilego ka go yona kua Horebe, mola
MORENA a dira kgwerano le bana ba Israele, ge ba etšwa
ka Egepeta.]
[Gomme gwa tla go phethega, ge baprista ba etšwa

lefelong le lekgethwa: (ka gore baprista bohle ba bego
ba le gona ba be ba hlwekišitšwe, gomme ba se ke nako
yeo ba leta ka lebaka:]
[Gape le Balefi bao e bego e le baopedi, bona bohle

ba Asafa, ba Hemane, ba Jeduthune, le barwa ba bona
le baena ba bona, ba apere lešela le lešweu, ba swere
meropa le dipesaleme le diharepa, ba eme ka mafelelong
a bohlabela a aletara, gomme le bona baprista ba lekgolo
masomepedi ba letša diphalafala:)]
[Gomme ebile go tlile go phethega, ge boradiphalafala

le baopedi ba le bjalo ka o tee, go dira segalo se tee go
kwewa ka go tumiša le go leboga MORENA; gomme ge
ba phagamišeditše segalontšu sa bona le diphalafala le
meropa le diletšo tša mmino, gomme ba tumiša MORENA,
ba re, Gobane o lokile; gobane kgaugelo ya gagwe e dula
e le gona neng le neng: e bile ka nako yeo ntlo ya tlala
ka leru, ebile yona ntlo ya MORENA;]

[Gore baprista ba se kgone go ema go direla ka lebaka
la leru: ka gore letago la MORENA le be le tletše ntlo ya
Modimo.]
Ka gona Salomo o rile, Mo MORENA o rile…o tla dula

ka go kgotlompo ya leswiswi.
Eupša ke agetše…Yena ntlo…

6 Ge ka potego re lebelela go Lentšu la Modimo yo a Phelago,
le go bolela ka thuto ye ya Kgafelo Ya Moago, Go Morena, ke tla
rata go dira setatamente se: Gore go tsebega magareng ga bontši
bja rena, gomme gagolo magareng ga dirutegi, gore Modimo ke
motlalagohle.
7 Gabotse, ke dumela ka go kelo goreModimo kemotlalagohle.
Modimo ke motlalagohle, Yena go beng motsebatšohle go Mo
dira motlalagohle. Ge Modimo e le motlalagohle go no swana
le lefaufau, gona Yena ke nonwane, eupša Modimo ke Motho,
kagona O swanetše go ba le lefelo le rilego leo A dulago. Gomme
Yena ke motlalagohle ka go ba motsebatšohle, kagona ge A le
mogohle, gobane go beng motsebatšohle, O tseba se sengwe le
se sengwe, kagona ge A tseba se sengwe le se sengwe, O tseba
se se diregago go lefelo le lengwe le le lengwe. Eupša Modimo
Yenamong o dula ka go lefelo le rilego.
8 Kagona Yena go beng mohlokamagomo…Bjale, lentšu
bohlokamagomo le ka se kgone go robja ka go lentšu e ka ba
lefe ka leleme e ka ba lefe. Lentšu bohlokamagomo le bjalo ka
“ditlhokamagomo,” ke go tloga fao, go ya pele. Gomme Modimo
ke mohlokamagomo. Gomme ge nka leka go dira setsopolwa se
tee se bohlokamagomo bo se rago, seo e tla ba, gore mengwaga
ye milione tše lekgolo pele lefase le ka tsoge la bopša, Modimo
mohlokamagomo o tsebile letsetse le lengwe le le lengwe le le
bego le ka tsoge la ba lefaseng, gomme o tsebile nako le nako ge
a be a tla ponyamahlo a gagwe, le lengwe le le lengwe la ona. Seo
ebile ga se thome seripa sa se go se rago go ba mohlokamagomo.
9 KagonaModimo go beng mohlokamagomo le motsebatšohle,
O tseba dilo tšohle, gomme O tseba se sengwe le se sengwe seo se
diregago mafelong ohle dinakong tšohle. Eupša ke Yena Motho
Yenamong, o dula ka lefelong le tee. Ka fao A ka kgona…re ka
kgona go Mmitša motsebatšohle.
10 Bjale, Modimo o dula magareng ga batho ba Gagwe. Gomme
bjalo ka ge A ba biditše go tšwa Egepeta, ba be ba le batho ba
Modimo. O ba kgethile bjalo ka setšhaba, batho bamoswananoši,
boprista bja bogoši. Gomme O kgethile batho ba ba itšego ba.
Eupša ge feela ba be ba dula ka Egepeta le go šwalalana, ba be ba
le batho baModimo, eupša geA ba bileditše ntle, nako yeo ba bile
Kereke ya Modimo. Gobane lentšu kereke le ra, “go aroganywa,
go biletšwa ntle.” Ba bile Kereke ya Modimo.
11 Ka gona go beng Kereke ya Modimo, Modimo o beile lefelo
le le itšego go batho ba go kopana ka go lona moo go tla bago le

kopanelo, gobane Modimo o hlologela go kopanela le batho ba
Gagwe, le magareng ga batho ba Gagwe.
12 Ka gona Modimo o tšeetše Moshe godimo ka go thaba ya
Mollo moo magadima a bego a gadima gomme medumo e rora.
Gomme O mmontšhitše ke mohuta ofe wa lefelo la bodulo A
dumilego go dula ka go lona mo lefaseng, ka gore Moshe o
swantšhitše tabarenekele ya lefase morago ga ye a e bonego
Legodimong, lefelokgethwa la Morena.
13 Oo, ke nagana seo ke se sebotse kudu, go nagana gore
Modimo pele A ka dumelela moago wa kereke go agwa, gore
moago wola o be o swanetše go ba phethene ya Bodulo bja
Gagwe bja Legodimong. Moshe o dirile dilo tšohle ka morago
ga phethene ya Legodimo.
14 Gomme bjale, a re nong go tšea go lebelela go gonnyane go se,
se Moshe a swanetšego go be a se bone. Gomme o e dirile pele go
tšwa go materiale wa lefase, yeo e dirilwego ka matlalo, matlalo
a dinku. Re tla e bitša tabarenekele goba tente, e ra, “lefelo la
bodulo.” Gomme ka tabarenekeleng ye, goba tente, go bile le
dikamora tše tharo tša go arogana, yeo ka nnete e lego ka tsela
ye go lego ka Letagong.
15 Gomme re a hlokomela e tee e be a bitšwamalapa, goba lefelo
la phuthego; ya go latela e be e bitšwa lefelo le lekgethwa; gomme
ya go latela e be e bitšwa Sekgethwakgethwa, tšohle tše di šupile
go Kriste. Gomme ebile le fenešara ye e bego e le ka gare…
ka gare ga maboto a yona, se sengwe le se sengwe se boletše ka
Kriste.
16 Ke ka lebaka leo gore ka go Kriste go dula botlalo bja
Modimo, gobane dilo tšohle di be di iša go Yena. GommeKriste o
be a leModimo a dirilwe nama,Modimo a dula lefaseng. Kagona,
go boletšwe ke Stefano gore “Salomo oMo agetše tempele. Eupša
yo Godimodimo ga a dule ka ditempeleng tše di dirilwego ka
diatla, eupša O Ntiretše mmele.”
17 Fenešara yohle ka moagong e kaile Kriste. Bjalo ka legopo,
moo sehlabelo se bego se hlatswiwa, aletara ya mphiri, moo
se bego se bolawa le go tšhungwa. Gomme mphiri ebile le ka
aletareng o bolela ka kahlolo, kahlolo Kgethwa. Mphiri, boka
sephente ya mphiri e dirilwe ka lešokeng, o bolela ka kahlolo
Kgethwa ya Modimo godimo ga sephente e dirilwego ka mphiri,
kahlolo ye e filwego.
18 Ge Eliya a ile godimo go lebelela, gomme o rile, “Mafaufau a
be a le boka mphiri,” kahlolo Kgethwa godimo ga setšhaba sa
sebe. Mphiri o bolela ka kahlolo. Sephente yonamong gomme
kota e boletše ka kahlolo ye e filwego, kahlolo Kgethwa ya
Modimo godimo ga sephente, le go bolela ka go tla gaKriste, moo
A bego a tla dirwa sebe, gomme kahlolo Kgethwa ya Modimo e
be e tla tšhollelwa godimo ga Gagwe. Gore Yena go beng Motho

gomme Modimo o be a tla swanela go tla fase, a dirwa wa fasana
go feta Barongwa gore A ke a hwe bakeng sa dibe tša rena bohle.
19 Soulo ya Gagwe e be e ka se kgone go hwa gobane O be a
le Modimo, eupša mmele wa Gagwe o ile wa swanela go dirwa
mmele wa nama gore o kgone go hwa go ba Sehlabelo, mmele wa
go tswalwa ke kgarebe wa hwa go ba Sehlabelo, gore rena batho
ba sebe re ke re tlišwe kgauswi le Modimo ka go dumela go se.
20 Ka gona re a hlokomela, gape, gore Modimo o dula ka ntlong
ya dikamora tše tharo, gomme yeo ke ntlo ye o dulago ka go
yona. Ga go motho a ka dulago ka go bontši e ka ba bofe go feta
dikamora tše tharo.
21 Dinako tše dingwe ke maketše go yeng le go bona dintlo
ka dikamora tše masomepedi tee ka go yona, dikamora tše
lesometlhano. Eupša o phela feela ka go tše tharo, ke morala,
madulong, le kamora ya malao. O ka no ba le dikamora tše tharo
tša malao, o ka no ba le mathudi a letšatši, eupša ka kgonthe go
ne tše tharo feela (O ka no ba le kamora ya bojelo, eupša yeo e
no ba setšwa moraleng.): morala, moo o jago; madulong, moo o
kopanelago; le kamora ya malao, moo o khutšago.
22 Gomme e bolela ka lenaneo la Modimo la Kereke ya Gagwe.
Re tla ka moraleng ka go kwa Lentšu le go ja dilo tše botse tša
Modimo, yeo ke tokafatšo. Morago re tla ka go tlhwekišo moo re
nago le kopanelo seng sa rena ge Madi a Jesu Kriste, Morwa wa
Modimo, a re hlwekiša go tšwa sebeng sohle. Gomme ka gona
re na le lefelo la go khutša le tšhireletšo ge re kolobetšwa ka
Moya wo Mokgethwa. Tokafatšo ka tumelo, tlhwekišo ka Madi,
Kolobetšo ya Moya wo Mokgethwa.
23 Johane wa Pele 5:7 e rile, “Go ne ba bararo bao ba beago
bohlatse Legodimong, Tate, Lentšu,” e lego Morwa, “le Moya wo
Mokgethwa: ba bararo ba keBatee. Go ne ba bararo bao ba beago
bohlatse lefaseng, meetse, Madi, leMoya: gomme ba bararo ba ba
dumelelana ka go setee.”
24 O ka se kgone go ba le Tate ntle le Morwa, o ka se kgone
go ba le Moya wo Mokgethwa ntle le go ba le bobedi Tate le
Morwa, eupša o ka kgona go lokafatšwa ntle le go hlwekišwa,
gomme o ka kgona go hlwekišwa ntle le go ba le Moya wo
Mokgethwa. Di dumelelana ka go se tee, eupša Tate, Morwa,
Moya wo Mokgethwa ke Batee. O ka kgona go ba ka lapeng le
tee o lokafaditšwe ka tumelo o dumela, o ka kgona go ba ka
go lelengwe o hlwekišitšwe go tšwa go bophelo bja sebe le go
hlwekišwa.
25 Bjale, bjalo ka ge go le ka tlhagong, go bjalo ka semoyeng.
Ge mosadi a belega lesea, selo sa pele se tlago ke meetse, selo
sa bobedi se tlago ke madi, selo sa boraro se tlago ke bophelo.
Gomme ge Jesu a hwile mo sefapanong, dielemente di tlile go
tšwa mmeleng wa Gagwe go hlwekiša Kereke ya Gagwe le go E
tliša ka go Yenamong. Ge ba tsetsemeditše lehlakore la Gagwe go

bile meetse, Madi, gomme “Ka diatleng tša Gago Ke neela Moya
wa Ka.”
26 Ke ka mokgwa wo ka Moya o tee bohle re kolobeletšwago ka
Mmeleng o tee gomme re lego khutšong. Oo, lefase le ka kgona go
dira eng? Ke thabile kudu Modimo o ntshwere pele kereke e dira
ka dithuto tšohle tša yona. Ke hweditše lefelo la go khutša. Oo,
lefelo le lebose lela la go dula moo “Kagona bjale ga go sa na go
lahlwa go bona bao ba lego ka goKriste Jesu,” bao ba hweditšego
khutšo yela ya Gosafelego.
27 Paulo o boletše ka go Bahebere, a hlaloša Sabatha gore go
bile le nako yeo Modimo a tsenego ka khutšong mo letšatšing la
Sabatha, gomme o rile, “Gape, O lekanyeditše letšatši le le itšego,
a bolela ka go Dafida, ‘Lehono, morago ga nako ye telele kudu,
ge le ekwa Segalontšu sa Ka, se thatafatšeng pelo ya lena.’”
28 Ka go Jesaya ka go tema ya 28, o rile, “Gobane molawana
o swanetše go ba godimo ga molawana; le mothalo godimo ga
mothalo; mo gannyane, le mola gannyane. Swara go tiiša go
se e lego se sebotse. Gobane ka dipounama tša go kekeretša
le maleme a mangwe Ke tla bolela le batho ba. Gomme ye ke
khutšo.”
29 Oo, khutšo yela ya go phethagala, go tla go tšwa phuthegong
go ya aletareng, go tloga aletareng go ya sehubeng sa Kriste,
malao, bošego, lefelo la sephiri, lefelo la go khutša. Tokafatšo,
Martin Luther o e rutile; tlhwekišo, John Wesley o e rutile;
bjale kolobetšo ya Moya wo Mokgethwa, Pentecost e e rutile ka
Moya wo Mokgethwa. Tsena ka go khutšo ya gosafelego, ya ka
Gosafelego.
30 Gomme ge feela o le ka kamoreng yela o fihlilwe ka
Sekgethwakgethweng le Modimo, gomme o ka Kerekeng ya
maitšibolo. O kolobeleditšwe ka Mmeleng wa Morena Jesu
Kriste, gomme o lokologile go tšwa kahlolong, ka gore o fetile go
kgabola Madi, gomme “Ge Ke bona Madi, Ke tla feta ka godimo
ga lena.” Gomme Kriste o tšere kahlolo ya gago, gomme o ka se
tsoge wa swanela go ya go kgabola Kahlolo, eupša o fetile lehung
go yaBophelong. Kafao, go tsena ka go lefelo la therešo la go dula
la Modimo ke ka kolobetšo ya semoya.
31 Ke eng? Phuthego, modiradibe o tla ka gare gomme a kwa,
fao ke mo a jago, ka fao a ithutago gore Jesu o hwile legatong
la gagwe, yena a le modiradibe wa molato, a lebanwe ke lehu,
gomme a swanelwa ke lehu kamaleba. Eupša ge a ekwa, “Tumelo
e tla ka go kwa,” ka gona o phagama ka maoto a gagwe, gomme
o dira bopaki gore ga a swanele, eupša gore o a dumela gomme o
amogela lehu la Morena Jesu gore O tlaišegile legatong la gagwe,
le gore Jesu o boelantše bakeng sa dibe tša gagwe, gomme o e
amogela ka tumelo ka Lentšu, gomme o…ya go fetola bophelo
bja gagwe go tloga go se go ya pele le go phela gabotse.

32 Efela ka pelong yela go sa le, ditlhologelo, modu wa bobe
go dira phošo gobane mohlare o nno ripša, a ka kgona feela go
lebalelwa se a se dirilego, e sego se Adama a se dirilego, se a
se dirilego, dibe tše a di dirilego. A ka kgona go kgopela tebalelo
bakeng sa se a se dirilego, eupša a ka se kgone go kgopela tebalelo
bakeng sa se Adama a se dirilego. Ka gona Madi a Jesu Kriste,
ka tlhwekišo, a tla ka gare le go hlwekiša pelo yela go tšwa go
sebe sohle, le go tomola elemente ye nngwe le ye nngwe ya sebe.
33 Lentšu go hlwekiša, batho ba thitšwa ke lona, eupša ke
Segerika, lentšugokwa le le rago, “go hlwekišwa le go beelwa
thoko bakeng sa tirelo.” Aletara e hlwekišitše sebjana le go se
hlwekiša, gomme se beetšwe thoko bakeng sa tirelo. Eupša go
beelwa thoko bakeng sa tirelo ga se ešo sa ba ka tirelong, eupša
ge Moya wo Mokgethwa o etla go sebjana se se hlwekišitšwego
se, O a se tlatša le go se bea ka go tirelo ya Morena.
34 Ntlo ya dikamora tše tharo, wena ka bowena o dula
ka ntlong ya dikamora tše tharo, o soulo, mmele, le moya,
wena o dikamora tše tharo. Modimo o dula ka borarong,
Modimo o phethagatšwa ka boraro, Kereke e phethagatšwa ka
borarong. Dipalontshetshere tša Beibele ga di šitwe. Dišupa ka
thapelong, bomasomepedi nne ka melekong, gomme masomenne
ka megobong, le masometlhano; dipalontshetshere tša Beibele di
kitima ka go phethagala. Modimo o phethagetše ka borarong.
Tate, Morwa, le Moya wo Mokgethwa ba dira Modimo yo Motee
wa go phethagala, diofisi tše tharo tša Modimo wa go swana.
35 Kereke e phethagaditšwe ka tokafatšo, tlhwekišo, le
kolobetšo ya Moya wo Mokgethwa. Ka gona o tswaleletšwe
go fihla Letšatši la Topollo ya gago. “Gomme yo gatee a
hlatswitšwego ka Madi a Jesu Kriste ga a sa na tlhologelo ya
sebe.” O fetile lehung go ya Bophelong.
36 Ge re be re se na le dikwero tše ntši kudu tša yona matšatši a,
o be o tla hwetša kereke ya kgonthe e hlwekišitšwego ka maatla
a Moya wo Mokgethwa, le kopanelo yeo e tla bago ka godimo
ga monagano e ka ba ofe wa motho. Eupša re na le baekiši ba
ba yago ka gare gomme ba tleleima gore ba e dirile. Makga a
mantši ba a goeletša le go bolela ka maleme go bontšha maikutlo
tsoko a ka ntle, eupša, ngwanešu, Jesu o rile, “Le tla ba tseba
ka dikenywa tša bona.” Meetlwa le ditshehlo di mela le korong,
eupša o di tseba ka dikenywa tša tšona. “Le se ke la di tomola,
eupša di leseng di gole mmogo. Gomme Barongwa ba puno ba tla
di aroganya.”
37 Ntlo ya dikamora tše tharo, tirelo ya dikamora tše tharo: e
tee ke mmele wa gago, se o se direlago Kriste; ye nngwe ke moya
wa gago, se o se naganago ka Kriste; ye nngwe ke soulo ya gago,
tumelo ye o nago le yona ka goKriste. Ntlo ya dikamora tše tharo,
ka go felela, ka go felela, e gafetšwe go tirelo ya Modimo yo a
phelago. Tokafatšo, ka tumelo; tlhwekišo, ka Madi; go tlatšwa



8 LENTŠU LEO LE BOLETŠWEGO

ga Moya wo Mokgethwa, go tsena ka khutšong le go khutša le
Modimo.
38 Ga go makatše re na le go kgeloga mo gontši kudu, ga go
makatše re na le mathata a mantši kudu ka dikerekeng lehono,
gobane ga ba tle tsela yohle le Modimo go fihla ba tsena ka
lefelong lela moo e hwilego. Motho o hwa go go nagana ga gagwe
mong ga bohlale.
39 Elelwang, peu ye nnyane, e ka se kgone go enywa bophelo e
ka ba bofe go fihla e bodile. Bea thoro ya lehea ka mobung, feela
ye serolwane ka fao e ka bago, ye thata, e apešitšwe, eupša go
fihla ge lehea lela le ehwa le go bola go mmele wa lona mong, le
ka se tsoge la tšweletša lehlogedi le lengwe. Gomme ge bophelo
bjo boswa bo etla ka gare, ka go felela, ka go felela bo fapana go
tšwa go bophelo bja pele, ke ye boleta le go menega le bosese. E
tšwa go thoro ye nnyane yela ya bophelo ye e tswaleletšwego ka
ntle.
40 Go bjalo ka monna goba mosadi yo a tswetšwego ke Moya
wa Modimo. O ka no ba o le bohlale, ka tlhaologanyo, eupša go
fihla o tswalwa gape, gomme bohlale bja gago bo bodile go tloga
dikgopolong tša gago, gomme o swareletše feela goKriste gomme
O go tladitše ka Moya wa Gagwe, moo ke ge dilo tša lefase di eba
bošilo go wena, gomme lerato la Modimo ke le legolo gomme la
pele ka bophelong bja gago. Agenkeke.
41 Moshe, goba Arone, le baprofeta, le go ya pele…Ke a
dumela lehono gore ga go moreri a nago le tokelo ya go rera
Ebangedi go fihla a etla ka lefelong le lekgethwa le. Fao ke mo
mehlolo e diregilego.
42 Ga gomakatše kereke ya tlhago lehono ga e kgone go dumela
mehlolo. Ga se ba ke ba tsoge ba tla ka lefelong la go šoma
mohlolo mo ba lego go khutša le Modimo. Fao ke mo lepara la
Arone le khukhušitšego, se sengwe seo se bego se hwile, lepa la
kgale, la go oma go tšwa leganateng ka Sekgethwakgethweng
sela le tšere bophelo bjo boswa, gomme la khukhuša mahlogedi,
gomme la hloga, le go hlagiša matlakala. Gobaneng? Le be le
robetše ka Sekgethwakgethweng.
43 O ka kgona go tšea modiradibe wa go hwa, wa go bola, wa
senama ka monaganong wa gagwe le ka mogopolong wa gagwe,
le moswaswalatši wa maatla a Modimo, gomme wa mo tliša
ka Bogoneng bja Moya wo Mokgethwa, go tla ba se sengwe se
diregago go yena, nnete, go tseneng ka lefelong lela la bonoši le
Modimo.
44 “O a dula,” go bolela Moshe ka go tema ya go latela, “ka
go kgotlompo ya leswiswi.” Fao ke mo Modimo a dulago. Fao ke
mo bophelo bo dulago, ke ka bogareng bja tshenyego ya go bola.
Bophelo bo dula kae? Ka peung ka morago ga ge e bodile. Ge e
ehwa go yonamong, e tšweletša bophelo bjo boswa.

45 Modimo o dula kae? O tla dula le wena ge o le komana go
hwa go wenamong le go Mo fa sebaka, tirelo, mmele; bohlale,
moya, dikgopolo; le soulo, tumelo ya gago ka go Modimo, ntlo ya
dikamora tše tharo.

46 Bjale, go bile le go batamela go ntlo ye, bjalo ka ge Moshe
a e dirile. Gomme bjale hlokomelang ke mohuta ofe wa go
batamela o bilego: Pele o ka tsoge wa tsena ka moagong wola,
o be o swanela go lokišwa pele o tsena ka thapelong. Bjale, re
hwetša godimo ka Mangwalong gore ge Modimo a be a dira
tsela go batho go tla moagong wo go Mo rapela, Modimo o rile,
“Ntšeele sethole se se hubedu, seo joko e sego ya ke ya ba godimo
ga gagwe.” Sethole, gomme o swanetše go ba yo mohubedu,
moretele. Bohubedu bo bolela ka topollo, madi, bohubedu.

47 Ke ka lebaka leo dibe tša rena ke tše khubedu, ke ka lebaka
leo Madi a Kriste ke a mahubedu. O tšea seripa se sehubedu sa
galase gomme wa lebelela seripa se sehubedu sa galase gomme o
bone ke mmala ofe o tla o hwetšago. Bohubedu ka bohubedu bo
lebega bošweu. Le ge dibe tša rena di le tša moretele, ge Modimo
a di lebelela ka Madi a Morwa wa Gagwe, ke tše tšhweu bjalo
ka leswele. Bohubedu, topollo, bohubedu ka bohubedu bo lebega
bošweu. GeModimo a lebelela kaMadi aMorwawaGagwe yoo o
mmoletšego go baMophološi wa gago, ga A sa bona dibe tša gago
gape, ke tše tšhweu bjalo ka leswele, bohubedu ka bohubedu.

48 Gomme O rile, “Tšea sethole se sehubedu,” gape sekai sa
Kriste, O be a nyaka go dira meetse a karogano bakeng sa
mosedumele, gomme O rile, “Tšeang sethole se moo joko e sa
nkago ya ba godimo gamolalawa gagwe.” E bolela ka go se rwale
joko le eng kapa eng.

49 Bothata bja yona ke gore lehono re leka go rwala joko le se
sengwe le se sengwe. Dikereke, dikerekemaina di leka go rwala
joko le lefase. Eupša maatla a Modimo ga se a rwešwa joko go
yo mongwe eupša Modimo. Ga go kerekeleina e ka kgonago go
re, “Ke na le ona.” Modimo o na le ona. Ga go kereke, ga go
kerekeleina, ga go monna yo a itšego, ga go thutotumelo, eupša
Modimo o na le ona. “O se ke wa ithweša joko wenamong le
basedumele. Eupša etšwa magareng ga bona,” rwalang joko le
Modimo. “Tšeang joko ya Ka godimo ga lena,” go boletše Jesu,
“gomme le ithute go Nna, ka gore Ke yo boleta le go kokobela,
gomme le tla hwetša khutšo go disoulo tša lena.”

50 Se sego sa rwala joko le selo, go sego gwa ke gwa ba
joko godimo ga molala wa gagwe, gomme sethole se se be se
swanetše go bolawa ke moprista yo mogolo. Gomme e bile
Kayafa moprista yo mogolo yo a hlatsetšego lehu laMorena Jesu.
Gomme se be se swanetše go bolawa pele ga phuthego kamoka ya
Israele, gomme Israele e bile yona e ahlotšego Jesu le go hlatsela
lehu la Gagwe. E rwele joko le gosedumele ga lefase.

51 Hlokomelang, morago sethole se se be se swanetše go
tšhungwa, ditlhako tša gagwe, hlogo ya gagwe, dinaka tša gagwe,
boloko ka go sethole, se sengwe le se sengwe se be se swanetše go
tšhungwa. Gomme ka go tšhumeng, go be go swanetše go bewa
moretele, kota ya mosetare, le hisopo.
52 Bjale, moretele ka Beibeleng o bitšwa bjalo ka boya bja nku
bo tailwe ka mading, moretele, bohubedu bo era “topollo.” Boya
bjola bja moretele bo be bo swanetše go lahlelwa ka gare le
sethole.
53 Gomme ka gona kota ya mosetare e bolela ka sefapano,
sefapano, kota ya mosetare, ke ye tšhweu gomme e na le
merapapitsi ye mehubedu ka go yona, gomme bošweu bo bolela
ka toko ya sefapano, gomme bohubedu bo bolela ka Madi ao a se
dirilego go loka. Sefapano e be e le thogako, “Morogakwa ke yo a
lekeletšegomohlareng.” Sefapano e be e le thogako go fihlaMadi
a Jesu Kriste a tšholletšwe go sona, gona re se gokarela dipelong
tša rena, ka gore ke toko ya Modimo. E be e le bohubedu bjo bo
lego ka go kota ya mosetare bjo bo dirago bošweu toko. Kota ya
mosetare e swanetše go tšhungwa le bjona.
54 Ka gona hisopo e tla lahlelwa ka gare le moretele, kota ya
mosetare, le hisopo. Hisopo ga se selo eupša ngwang wa tlwaelo,
go rago gore Ebangedi ga ya swanela go tsoge ya rutwa ke ngaka,
Ph.D.’tšona, e swanetše go rutwa ka boikokobetšo, feela ka go
kokobela bjalo ka ge ngwang o le pele ga gago. Ebangedi ga se
ya swanbela go tsoge ya dirwa go raragana go batho, e swanetše
go kokobela.
55 E be e le hisopo ye ba e inetšego kamading a kwana ao a ilego
godimo ga lentlele ya kota yamojako ka Israele. Hisopo, ngwang,
feela ngwang wa tlwaelo, go dira go kokobela ga Ebangedi ya
Meetse a Karogano, gobane Meetse a Karogano ke Lentšu la
Modimo yo a phelago. Di be di swanetše go tšhungwa mmogo:
sethole, moretele, kota yamosetare, le hisopo, tšohle di tšhungwe
mmogo. Gomme melora e be e swanetše go bolokwa ka lapeng la
ka ntle ka…ka lefelong le lekgethwa.
56 Modimo, a nke se se nwelele botebong ka dipelong: Lentšu la
Modimo ga le na tokelo go rerwa go tšwa molomong wo o sego
wo mokgethwa. Ga la swanela go rerwa go tšwa molomong wa
monna yo a ka bolelago gore Jesu Kriste o kile a ba selo se tee,
gomme bjale ke se sengwe gape. Le swanetše go rerwa ka maatla
a Modimo yo a phelago ka dipounama tše di hlwekišitšwego tšeo
di gafetšwego go tirelo ya Morena.
57 Ankemelora ye,Meetse aKarogano, a bolokwe ka lefelong le
lekgethwa. Ga go modumedi yo a tsogego a tšea Leina la Morena
Jesu, yo a tsogego a Mmolela bjalo ka Mophološi, a ka tsogego a
dira e ka ba eng ya lefase. Ge a dira, o swanetše go sokologa
go yona ka pela, gobane wona Mantšu a Meetse a Karogano

a swanetše go bolokwa ka lefelong le lekgethwa, a swerwe ka
diatla tša go hlweka.
58 Ga go motho a nago le tokelo go rera Ebangedi ntle le pele
go hlwekišwa go tšwa go matshwenyego le dilo tša lefase le.
59 Meetse a Karogano, A dirile eng? Ge mosedumele, yo a
tswetšwego ka Israele yo a tsekelletšego kgole, goba mosetsebje
a tlile ka kerekeng, selo sa pele se diregilego ka ntle ka malapeng
moo dijo di bego di solwa, moo Lentšu le bego le rerwa, monna ka
pelo ya go hlweka le ka diatla tša go hlweka, a swarago moretele
wo, go tšhungwa ga sethole, kota ya mosetare, le hisopo, o tšere
gomme a fafatša monna yo ka meetse a karogano.
60 Moreri o swanetše go ba le pelo ya go hlweka, ya go seka,
ya go se otswafatšwe, diatla tša gagwe di swanetše go se
tšhilafatšwe go tšwa go dilo tša lefase, yo a rerago Lentšu, o
bolokilwe ka lefelong le lekgethwa, gomme a direla ka diatla
tše kgethwa. Baefeso tema ya 6 e bolela gore re hlapišitšwe ka
Meetse a Lentšu, karogano. “Tumelo e tla ka go kwa, go kwa
Lentšu.”
61 Re dira eng? Re tsena go moago wo. Mo go dutše tente,
eupša pele mang kapa mang a ka kgona go tsena, yo e bego e
le modiiledi, yo a lego kgole le Modimo, yo a kilego a ba le go
kgeloga, goba a ilego ntle ka lefaseng, goba yo a tswetšwego ka
ntle ga Israele, o swanetše go tla pele le go fafatšwa ka Meetse
a Karogano, go mo aroganya go tloga go dilo tša lefase, gore
tlhologelo ya gagwe, le lerato, le tlhologelo ke bakeng sa Lentšu
la Modimo, o Le sema le legolwane go feta e ka ba eng gape.
62 Ka gona ba dirile eng ka madi a sethole? Ba tšere madi a
sethole gomme ba a swara ka sebjaneng, ba ile go mejako ya
tabarenekele, gomme moo ba tloditše merapapitsi e šupago go
putla mojako. Ka gona ge morapedi yo, goba yena mofafatšwa,
yena moaroganywa go tloga go dilo tša lefase a etla bjale, o
swanetše, ge a tsena ka mojako go lebelela madi, e sego go
thutotumelo, e sego go kerekeleina, eupša go madi a sehlabelo
sa go hwa, o swanetše go elelwa. Gomme a a fafaditšwe makga a
šupago. Go rago mengwaga yohle ye dikete tše šupago yeo batho
ba tla phelago godimo ga lefase, gobane madi a bile, gomme e tla
ba mafelo a nnoši a kopanelo ao Modimo a ka tsogego a kopana
le motho go ona, kopanelo ya madi.
63 Mo go tla go tšwa malapeng bjale go ya ka kopanelong.
Pele o ka tsoge wa tla ka kopanelong ya badumedi o swanetše
go hlwekišwa ka Madi a Jesu Kriste. Ga go kgathale o tseba
Beibele gabotse bjang, E hlalošitšwe gabotse bjang go wena, o
swanetše go lemoga Madi a Morena Jesu, gomme o hlwekišwa le
go hlwekišwa go tšwa go mekgwa ya gago ya lefase, go kgoga, go
nwa, go kempola, lena basadi le aparago diaparo tša bohlaswa,
lena matikone, le go ya pele, le maloko a kereke, ba nwago,
ba kgogago disekerete, ba bapalago dikarata, ba kitimago ka

dikamoreng tša metšhene, tšeo ke dilo tša lefase. Gomme o
swanetše go aroganywa go tloga go seo, gomme go ne selo se tee
feela se ka kgonago go e dira, seo ke go fetola tlhago ya gago,
gomme Madi a Jesu Kriste ke selo se nnoši seo se ka kgonago go
e dira. Ka nepagalo!
64 O swanetše go lemoga Madi bakeng sa moloko wo mongwe
le wo mongwe, go tloga lona letšatši ka serapeng sa Edene leo
sebe se dirilwego,Modimo o dirile tokišetšo go kopanela lemotho
gape, yeo e bile ka Madi. Ga ke kgathale kereke ya gago e lokile
bjang, o na le kerekeleina ye kae, o itokišitše gabotse bjang, o
goeleditše bontši gakaakang, se o se boletšego ka maleme, ke
feela Madi a Jesu Kriste ao a go aroganyago go tloga go dilo tša
lefase.
65 Re dira eng? Re tla ka go tempele yela ya mathomo yeo e
gafetšwego. E be e le eng? O kwa Lentšu pele, morago wa tla
gomme wa lemoga Madi. Ee.
66 Batho ba re lehono, “Tlhwekišo, mouwane wa kgale.” Go
hlwekiša go ra, “go hlweka.” Gomme motho yo a sa kgonego go
lemoga Madi a Jesu Kriste ao a mo hlwekišitšego go tšwa dibeng
tša gagwe, a ka se tsoge a kgona go kopanela le Kereke ya therešo
ya Modimo yo a phelago, o ka se kgone go e dira.
67 Ga ke re dikereke tša kerekeleina tša Modimo yo a phelago,
re na le bontši bja tšona, tše nne, dikerekemaina tše tlhano tša go
fapana, e lego di no ba gabotse bjalo ka tšohle tša tšona, eupša e
ahlotšwe ka go felela, ga se yena selo go fihla Madi a tloditšwe.

Oo, moela ke wo bohlokwa,
Wo o re dirago ba bašweu wa leswele;
Ga go Mothopo wo mongwe ke o tsebago,
Ga se selo eupša Madi a Jesu.

68 Ga go kerekeleina, ga go kereke, ga go moago, ga go sešitiši,
ga go selo eupša Madi a Jesu, woo ke Mothopo o nnoši ke o
tsebago bakeng sa tlhwekišo. Gomme moisa yo mongwe le yo
mongwe yoo a tlago go rapela Modimo o swanetše go lemogwa
pele gore go bile Sehlabelo Yo a hwilego, gomme Madi a Gagwe
a tšholotšwe gore o ke o tsene ka kopanelong ye, le go e amogela.
69 Se ke bego ke leka go se bolela bošegong bja go feta ka batho
ba ba tswetšwego ka Moya wa Modimo, ga go makatše ga ba
bone dilo tša lefase, gobane ba tšwa go lefase le lengwe, moya
wa bona o tšwa Godimo, moo bokgethwa le toko di dulago, moo
Madi a Jesu godimo ga seaparo sa Gagwe sa Madi, se lekeletšego
pele ga Modimo, letšatši ka letšatši. Barongwa ba khunama pele
ga Wona, se sengwe le se sengwe Legodimong se khunama go
Wona, gomme se sengwe le se sengwe lefaseng seo se tsogego sa
ya Legodimong se tla khunama go Wona. Bohle re swanetše go
lemoga Madi.
70 Ge re etla ka tlase ga merapapitsi yela ye šupago ya Madi,
barapedi ba tsena bjale bakeng sa kopanelo. Oo, batho ba

bangwe ba ya ntle le go kwa Lentšu, ba ya seminaring, ba nagana
ba ithuta thuto yohle ya kereke, ba nagana ba ne tokelo go rera,
eupša ga ba ne tokelo go rera go fihla ba lemogile Madi a Jesu
Kriste, a ba hlwekiša go tšwa go a bona…

71 Bareri ba eya go theoga mokgotha, dikholoro tša bona di
retologile go dikologa, ka sekerete ka molomong wa bona, ba
bangwe ba tšwela ntle mo godimo ga lebopo la go hlapa, le se
sengwe le se sengwe gape, gomme ba patlama le diphuthego
tša bona, ba na le dipapadi tša panko le diphathi ka kerekeng,
gomme ba e bitša bareri. Aowa, mohlomphegi, ke bareri ba
madirwakemotho; bareri ba go bitšwa keModimo ba tla kaMadi.

72 Ga go kgathale, kerekeleina ya gago e ka no ba ye kgolo
bjalo ka ge naga e le, eupša Madi e bile selo sa pele Modimo a
se lemogilego, e be e le tokišetšo ya Gagwe e nnoši ya tlhwekišo
ya soulo. Gomme ke selo se nnoši seo Modimo a tla se lemogago,
gomme selo se nnoši seo Modimo a tla kopanelago ka sona, ke
bona ba ba lego ka tlase ga Madi. “Gobane ge Ke bona Madi,
Ke tla feta, Ke tla feta godimo ga lena.” Feela ka Madi, motho o
swanetše go lemoga seo.

73 O dira eng? O tla ka dikamoreng tše tharo tše bjale. O tla
ka gare go rapela. Sa pele, ge a tsena ka kua, go na le a mararo
ka kua. Ntle mo go na le magato a mararo go fihla go yona, sa
pele ke ka karogano, Meetse ka tlhatso ya Lentšu; sa bobedi, go
lemoga Madi ao a fetago ka tlase ga ona; ka gona ge a etla ka
gare ka tlase ga Madi, o tla ka kopanelong ya bakgethwa bohle.
O kolobeletšwa ka Mmeleng ka Moya wa Yena Yo a hwilego, yo a
tloditšego leswao la bona la Madi godimo ga mojako, morago o a
hlwekišwa, gomme morago a tlatšwa ka Moya wo Mokgethwa
gomme a kolobeletšwa ka Mmeleng wa badumedi. Fao ke mo
Modimo a kopanago, ka tlase ga Madi a a tšholotšwego.

74 Fao ke mo Modimo a kopanego ka tabarenekeleng ya
pele, fao ke mo Modimo a kopanago ka tabarenekeleng ya
bobedi, seo ke se tabarenekele ye e agilwego fa bakeng sa
sona mosong wo. Ke eng? Phuthego šeo, malapa; lefelo le
lekgethwa šele, aletara; gomme fa ke moo moreri a emago,
Sekgethwakgethwa, moo Lentšu le direlwago batho. Gomme go
tla ka Sekgethwakgethweng, ga gomotho a nago le tokelo go rera
ntle le ge a bile ka fale.

75 Bjale, ge a tsena ka lefelong le, ge a etla gomme a lemoga
Lentšu, a hlatswitšwe ka Meetse a Lentšu; sa go latela, o lemoga
madi, o hlwekišitšwe; gona o tlišwa ka kopanelong ya badumedi
le Modimo. Ka gona ka tabarenekeleng ye…Oo, ke ikwela
gabotse, bodumedi ka kgonthe! Ka tabarenekeleng ye go be go le
moprista yo mogolo, Arone. Oo, nna! Ka kopanelong ye, morago
ga go tsena ka go yona, o be a tloditšwe, moprista yo mogolo yo
a tloditšwego.

76 Dafida o rile, “Go bose bjang go baena ba rena go dula
mmogo ka kwano. Go swantšhwa le oli ye bohlokwa ya go tlotša
yeo ba e tšhetšego godimo ga hlogo ya Arone yeo e kitimago tsela
yohle go theoga go fihla merumong ya dikhethe tša gagwe.”
77 Oli ye ya go tlotša e emelaMoya woMokgethwa. Arone o be a
le moprista yo mogolo, sekai sa Kriste. Gomme hlokomelang, oli
yela ya go tlotša e bile le senkgišamonate sa Rosa ya Sarona ka
go yona, le Lili ya Moeding. Rosa ya Sarona, le letšoba lebotse
lela, le legolo, le lehubedu, yo a emago ka bobotseng bja lona,
yo a emelago Kriste, senkgišamonate se ka se tsoge sa tlišwa go
tšwa go letšoba le go fihla letšoba lela le pšhatlagantšwe, le go
šilaganywa, le go pitlwa go ntšhwa go lona, senkgišamonate, go
ba monko wa go nkga bose go Morena.
78 Gomme bophelo bjo bogolo, bjo bobotse bjoo Morena wa
rena a bo phetšego e be e le sedirišwa ka seatleng sa Modimo,
eupša bo ka se tsoge bja ba senkgišamonate go fihla A
pšhatlagane, le go šilaganywa, le go tshwelwa godimo, le go
pitleletša bjona bophelo go tšwa go Yena kua Khalibari. Seo se
re diretše tlotšo.
79 O be a le Lili ya Moeding. O hwetša eng go tšwa go dilili?
Opiumo. Opiumo e dira eng? E okobatša bohloko. E go robatša
ka go naga ya toro. Moya wo Mokgethwa o dira eng? Opiumo
ya Moya wo Mokgethwa e okobatša bohloko bjo bongwe le bjo
bongwe, e tloša go kgeiga go gongwe le go gongwe, e lokiša go
opa ga hlogo go gongwe le go gongwe, Lili ya Moeding.
80 Gona Moprista yo Mogolo a tlotšwa ka eng? Bobedi bakeng
sa phološo le bakeng sa phodišo. Yena ke eng? Naledi ya go
Kganya ya Moso ye e phadimišago Seetša se sengwe le se sengwe
ka leswiswing.
81 Abraham o bile le keno e tiišeditšwe go yena bjalo ka Seetša
se sennyane se ile magareng ga maswiswi ale a go boifiša le
dihlabelo. Lili ya Moeding, Naledi ya go Kganya ya Moso, Rosa
ya Sarona, yo Mobotsebotse go ba dikete tše lesome go soulo ya
ka!
82 Modiredi nako yeo yo a emago ka gare bjalo ka moprista
yo mogolo go tšea lefelo la Arone, o swanetše go tlotšwa ka
kopanelo. A ka se kgone go thala sešitiši sa kerekeleina ka ntlong
yaModimo. O ka se kgone go re kereke ye—ye ke ya Presbyterian,
lefelo le ke laMethodist, goba Baptist, gobaMapentecostal, goba
e ka ba eng e ka bago, e swanetše go ba ntlo ye e bulegilego
go motho yo mongwe le yo mongwe yoo a aroganego le dibe tša
gagwe gomme a tlatšwa ka Moya, a ka ba le thabo ya kopanelo
ya Oli ya Morena. Oo, a lefelo go rapela!
83 E kitima tsela yohle go theogela go kerekeleina ye nngwe
le ye nngwe, go ngwanešu yo mongwe le yo mongwe yoo a
tswetšwego ka Moya, ka go lokologa a etla ka ntlong. Arone
a eme a tloditšwe; Jesu o eme Yena motlotšwa mosong wo go

kopanela le lena Kereke ya Modimo, lena Presbyterian, lena
Mamethodist, lena Mabaptist, mang kapa mang yo a tlago ka
Meetse a Karogano, le go lemoga Madi, gomme a hlwekišitšwe
le go kolobeletšwa ka Mmeleng. Ga ke kgathale ke sekibo sefe
o nago le sona, o morwa le morwedi wa Modimo gomme o na
le tokelo go kopanelo ye, gobane o tlile go kgabola. Dišitiši tša
kerekeleina di tla go emiša, eupša Moya wo Mokgethwa o tla go
tliša ka kopanelong yeo e lego ya Modimo.
84 Re dirile eng? Yeo ke tshepedišo ya tabarenekele ya pele. Ge
yeo e se tshepedišo ya tabarenekele ye, e tla senyega le go wa,
le e agile ka lefeela. Lena batho ba le dirilego bophelo bja lena
sehlabelo go aga sebopego se sebotse se, e lego…
85 Ke nyaka go hwetša phethene ya se, re lokišetša go aga se
setee ka Jeffersonville, ke rata ye.
86 Ke rata modiša wa lena, ke a le rata, eupša ngwanešu,
tshepedišo ya ntlo ya Morena še, ke tempele ye e gafetšwego.
87 Yela e be e le ka moriti, Moshe o e bone. Ka gona letšatši
le lengwe, Dafida o be a dutše le moprofeta, gomme o rile go
moprofeta, Nathane, o rile, “A ke nnete gore nna ka bonna
ke phela ka ntlong ya mosetare, gomme areka ya kgwerano ya
Modimo wa ka e ka tlase ga tšona ditente ntle mošola, go le
bjalo?”

Gomme Nathane, ka go ba moprofeta, o tsebile gore Dafida
o be a lokile le Modimo, o rile, “Dafida, dira tšohle tšeo di lego
ka pelong ya gago, ka gore Modimo o na le wena.”
88 Gomme Dafida o hlologetše go Mo agela ntlo. Eupša
bošegong bjoo Modimo o bone maikaelelo a moprofeta, o bone
maikaelelo a kgoši, lemaikemišetšo a bona, O rile, “Sepela, botša
mohlanka wa Ka, Dafida: O be a le mang? Ke mo tšere go tšwa
lešakeng la dinku go tšwa go lateleng dinku di se kae.” O tšere
lena batho go tšwa go eng? “Gomme Ke mo diritše leina, boka
maina a magolo.”
89 Ge Morena a mpontšhitše seo letšatši le lengwe, ke naganne,
“O Modimo, ke be nka ba eng?” Moreri wa go šokiša, yo
monnyane morago fale, wa go sa ke a tseba go feta Jeffersonville,
gomme letšatši le lengwemo leweng la ka,Morena o retolletše seo
go nna, gomme lekga la mathomo nkilego ka se bala, o rile, “Ke
go fa leina le legolo bokaOral Roberts, goba—gobaBillyGraham,
goba ba bangwe ba bona. Ke go hweditše kae? O be o le eng?
Eupša Ke no se kgone go go dumelela go aga Tempele, gobane
Ke ya go dumelela morwa wa gago go e aga.” Ka gore e be e le ka
dikai le meriti.
90 Salomo o Mo agetše tempele, eupša Morwa wa therešo wa
Dafida ke Jesu Kriste, yo a agilego tempele ya kgonthe, yo a
tswetšwego tswalo ya kgarebe, gomme ka mmeleng wa Gagwe
ke tempele ya neng le neng ya Modimo.

91 Eupša ka dikai le ka kgafelo, Salomo o agile tempele.
Elelwang, e be e ripilwe go tšwa go mohuta wo mongwe le wo
mongwe wa go fapana wa letlapa, e be e ripilwe ka tsela ye le
ka tsela yela. Gomme lebaka la mengwaga ye masomenne ka
sebopego sa yona, go be go sa kwagale modumo wa saga goba go
kokota ga hamola, e be e segwa ka mo go phethagetšego kudu,
go se letlapa le tee le fapanago le le lengwe.

92 Gomme lena batho ba kerekeleina fa mosong wo, Church
of God, le dikerekemaina tše pedi goba tše tharo tša go fapana
tša lena, le lena, lena Mapentecostal ohle, le Maoneness, le
Matwoness, le Mathreeness, le e ka ba eng le ka bago, a le a
lemoga gore Modimo o dira seo bakeng sa morero?

93 Matlapa a be a betlwa go fapana, go tšwa dikarolong tša go
fapana tša lefase, eupša ge a etla mmogo, go be go se modumo
wa saga goba modumo wa hamola. Letšatši le lengwe Mohlami
Mogolo o tla tla gomme Mmele wa Morena Jesu Kriste, lena
bohle Maoneness, Matwoness, Mathreeness, Churches of God,
Pentecostal, Assemblies le tla tla mmogo ntle le go popoduma
gomme le tla lekanela makopano ka makopano, bohle la tlotšwa,
Moprista yo Mogolo ke tlotšo.

94 A nke ka mehla A eme ka moagong wo a tloditšwe, go
obeletša seatla go šikinya go motho e ka ba mang yoo a
tswetšwego ka Moya wa Modimo. Ga go kgathale ke kereke efe
a lego wa yona, ke ngwaneno, yoo ke kgaetšedi wa gago. Ge o
thala sešitiši sa kerekeleina, Modimo o tla tlogela tabarenekele
ye ge o sa kgone go lemoga Mmele ohle wa Morena Jesu, ka gore
O hwile gore bohle re kgone go phološwa. GommeModimo o dira
se bakeng sa morero.

95 Elelwang, mesetara e be e ripša ka Lebanone, e
phaphamatšwa go ya Jopa, e gogwa ka dikariki tša dipholo
go tšwa Jopa go ya Jerusalema. Mesetara ye metelele ya
Lebanone e bego e manegilwe ka gauta ka tempeleng, go be go
se modumo wa saga felo.

96 Selo se tee sese seo ba se dirilego, gomme seo ke selo se
tee Kereke e se dirago lehono: Ka go ageng tabarenekele ya
mathomo, ya go ema, go tloga go beng tente go tloga lefelong go
ya lefelong, e be e le se: ba hweditše, ba thomilemoago, gommeba
ile bokgole bjo bokaalo, gomme ba hweditše, ba hweditše letlapa
la go lebega go segiša. E be e le letlapa la learogi, le be le sa
lebege boka matlapa ka moka, gomme ba le ganne, gomme ba
le lahletše godimo ka go mokgobo wa ngwang, ba rile, “Letlapa
lela le ka se lekane kamoagongwo.” Gomme ba le ragetše ntle ka
go mokgobo wa ngwang. Eupša ge ba tšwetšepele ba etla godimo
go lefelo le le itšego, ba tšwetšepele ba kitimela ka lefelong, ka
morago ga lebakana ba bile le lešoba ka moagong, gomme ba be
ba se na le selo go le lekana.

97 Ke fao lena dikereke le fihlilego gona lehono, lena
dikerekemaina, le agile, gomme le ritetše, gomme le na le meago,
eupša le a hwetša go na le lešoba fale felotsoko. Ba hweditše eng?
“Letlapa le le gannwego,” go boletše Jesu, “ke letlapasekhutlo
legolo.” Nnete.
98 Le dirile dikerekemaina, “Re na le yona, ka moka ga tšona
ga di ka go yona.” Le tlogela lerato la Modimo, Letlapasekhutlo
Legolo. Ga ke kgathale ke mehlolo ye mekae le ka kago go e dira,
ke baprofeta ba bakae le nago le bona, ke mediro ye mekae ya
mogau o e dirago, e ka se tsoge ya kopana, goba go se tsoge ya dira
e ka ba eng, gobane Kereke ya Modimo yo a phelago e tologetše
mmogo le go tlemaganywa ke lerato. Gomme ba ganne Letlapa
lela.
99 Boka Eliya ka leweng, o kwele pele go fetile modumo wo
mogolo le mororo, morago o kwele legadima le lentši, morago
o bile le phefo ye e tšutlago, eupša Modimo o be a se ka go yona
yohle.
100 Ke nagana seo ke se re se dirilego lehono, re bile le mollo, le
madi, le muši, le diphefo tša go kitima. Re theeditše bontši kudu
go diphefo tše maatla tša go kitima go fihla ke makala ge eba ga
se re gane go kwa Segalontšu se sennyane sa setu.
101 A go se be bjalo ka tabarenekele ye. A nke e eme tse, e theetše
Modimo, bakeng sa:

Bao ba letelago Morena, ba tla mpshafatša
maatla a bona,

Ba tla hlatloga ka diphego tša ntšhu,
Ba tla kitima gomme ba se lape (Yeo ke
kgakanegokgolo.), ba tla sepela gomme ba se
tenwe;

Nthute, Morena, nthute, Morena, mokgwa wa
go leta.

102 Nnete, fao ba bile le lona. Letlapa le le gannwego le bile
letlapasekhutlo legolo, letlapasekhutlo legolo. Fao ke mo le
lego. Gomme ge ka tshwanelo ba ile le go tšea letlapa le le
gannwego gomme ba le katetše ka gare ga wona, le lekanetše ka
go phethagala, gomme moago o kgohlagantšwe mmogo.
103 Ka gona ge moago o kgohlagantšwe mmogo gomme ohle o
fedile, Salomo o biditše letšatši la kgafelo. Tabarenekele yela
e agilwe feela tlwa boka ye fa: Phuthego, lapa, aletara, le
Sekgethwakgethwa. Eupša lebelelang dikokwane tše ba bego ba
swanetše go tla go tšona, lebelelang se ba bego ba swanetše go se
emela, lebelelang ka fao ba bego ba swanetše go ba le lefelo le la
go tlwaelega la kopanelo.
104 A nke tabarenekele ye ka mehla e eme ka dikokwane tšeo,
e bego e le sekai nako yela, bjale ke sekaiphethego. Moo nako
yela tshepedišo ya diphoofolo tša go hwa e fafaditšego setulo
sa kgaogelo, eupša bjale Madi a Jesu Kriste a fafatša setulo sa



18 LENTŠU LEO LE BOLETŠWEGO

kgaogelo. Gomme ge re tsena re swanetše go lemoga Madi le
phodišo ya ma—ma maatla a Modimo. Re swanetše go lemoga
Ebangedi ya go tlala. Re swanetše go ba le kopanelo le ngwanešu
goba kgaetšedi yo mongwe le yo mongwe yo a kganyogago
kopanelo yoo a tlago ka dielemente tše di swanago tšeo re nago
le tšona. Le se tsoge la dumelela kerekeleina ya gagwe go ema ka
tseleng, kereke ye e tla ema go fihla go Tla ga Morena nako yeo,
ka gore ke a dumela go batametše ka pela.
105 Eupša ka morago ga ge areka e tlišitšwe ka gare, gomme
Meetse a Karogano a beilwe ka lapeng, madi a beilwe, a dirlwe
merapapitsi godimo ga mojako go tšwa go bolayeng sethole se
sehubedu, ge se sengwe le se sengwe se be se le lenaneong,
Salomo o biditše batho mmogo bjalo ka ge modiša wa lena a le
biditše mosong wo. Oo, e be e le nako ya kgonthe ya kgafelo le
kopanelo.
106 Go tswaleleng, ke nyaka go bolela se: Ba ba biditše mmogo,
gomme ge batho ba tsena go bona goreModimomafelelong o bile
le lefelo leoA tla kopanago le bona,maleba a Ebangedi yaGagwe
a dirilwe go hlaka, tsela ya go batamela e dirilwe go hlaka, se
sengwe le se sengwe se dirilwe gabotse.
107 Lebelelang, ba biditše barwa ba dibapadi tša diletšo tše di
fapanego, gomme ba ile tlase lehlakoreng la bohlabela la aletara,
ba be ba apere bošweu, gomme ba opetše dipina ka thabo, batho
ba tumišitše Modimo go fihla e kwagala boka segalontšu se tee.
Ge yeo e se Pentecost, ga se nke ka ke ka e bona bophelong bjohle
bja ka, ge e le ka maatleng a yona, ka go a yona…[Ga go selo go
theipi—Mor.]
108 Tempele e be e loketše go gafelwa. A le komana bakeng sa
kgafelo mosong wo? Elelwang, Israele ga se e be feela komana
bakeng sa kgafelo ya tempele, eupša ba be ba ikgafela bonabeng
go Modimo gape ge ba tsena. Kereke ya Pentecostal lehono…
109 Gomme modiša yo mo, ke a dumela ka pelo ya ka, ke monna
wa Modimo, ke a dumela gore o emela dikokwane tšeo Modimo
a re beetšego tšona. Kafao, le a bona, kgafelo ya kereke ga e re
feela go tla, le go re, “Morena, re Go fa moago wo,” eupša e ra,
“Morena, re ineela renabeng go Wena ka sehlabelo.”
110 Ga se lili godimo ga aletara ye Modimo a e nyakago mosong
wo mongwe le wo mongwe wa Paseka, ke modiradibe godimo
ga aletara. Ga se legoro le bobotse bja moago, e lego ye kaone,
tempele ya Salomo e be e swana, eupša ke go tla ka tlase ga
diathekele tša Modimo, go tla go itira sehlabelo ka bowena go
tirelo ya Modimo.
111 Gomme ge Isiraele mafelelong ba dirile lefelo le tee leo bohle
ba bego ba ka dula ka go lona, go tla lefelong le go kopana le
Modimo ka tlase ga kopanelo yamadi, morago ba thoma go opela
ka thabo, ba thoma go bapala harepa, ba tumišitše Modimo ka
mmero o tee go fihla go kwagala boka segalontšu se tee se opela.

112 Ka gona Salomo o eme go rapela le go dira kgafelo go
Morena. Gomme ge a dirile seo, elelwang, areka e be e šetše e
tlišitšwe ka gare ka tlase ga diphego tša Bakerubi gomme e dutše
morago ka lefelong le Lekgethwa, eupša ge batho ba gafetše, e
sego kereke, e segomoago, eupša ge batho ba tlile kammero o tee,
le go rapela kammero o tee, le go opela kammero o tee, gomme se
sengwe le se sengwe se be se le ka mmero o tee, morago Moya wo
Mokgethwa ka sebopego sa Pilara ya Mollo, o tsene ka moagong
gommewa dula godimo ga lefelo. Gomme e be e le letago le lentši
kudu ka moagong wola go fihla baprista ba se sa kgona go direla
gape.
113 Modimo a e be gape, a e tle gape go tabarenekele ye nnyane
ye. Re sepetše go kgabola Madi, goba, ka tlase ga Madi a Morena
Jesu, re ipolela dibe tša rena le go tlatšwa ka Moya wa Gagwe,
le go tla mo. Gomme lena batho mosong wo le swanetše go no
hlalala le go thaba ka tabarenekele ye nnyane ye, bjalo ka ge
Israele e be e le go ya bona.
114 Etla ka tlase ga lenaneo la go swana leo ba tlilego, gomme
lethabo le tla tla pelong ya gago. Bea ka pelong ya gago gore
o ka se tsoge wa ahlola motho e ka ba mang yoo a tswetšwego
ka Moya, gore o tla ba le kopanelo le bahlanka ba Gagwe
bohle, le batho ba Gagwe bohle. A nke ye e eme bjalo ka lefelo
la dikerekemainamohlakanelwa, a nke ye e eme lefelong leo
mosepedi a ka tlago kgauswi; a nke e be lefelo, ntlo ye, ka
lehlakoreng la tsela; a nke e be lefelo moo moeti, monna wa
mosepedi a ka hwetšago khutšo ge a tsena mojako wa lona;
a nke modiša wa lona a phele go bona go Tla ga Morena; a
nke phuthego e gole gomme e atlega ka go tšohle tšeo le di
dirago; a nke ditšhegofatšo tša Modimo di khutše godimo ga
lona. Gomme Yena Yo a ntirilego modiredi ka mogau wa Gagwe,
ke kwalakwatša tšhegofatšo ye go kereke ye nnyane ye, ge feela
ka go tshepišo e tla dula bjalo ka tlase ga tshepedišo ya Modimo,
e tla dula. Eupša ge e etšwa tshepedišong ya Modimo, eng kapa
eng e ka direga go yona.
115 Eba le nnete goreMadi a godimo ga dijakwana tšamojakowo
mongwe lewomongwewa pelo ya gago, godimo ga dijakwana tša
mojako kua, gore ga go dišitiši tša kerekeleina, ga go phapano,
bohle re batee ka go Kriste Jesu. A nke e be go mang kapa mang
a ratago a ka tla gomme a kopanele. O se tsoge wa šitwa go rera
Ebangedi ya go tlala go tšwa go lefelokgethwa le. A nke go be
gore lefelo le mo ka mehla le tla ba le mehlolo le maswao le
matete a Jesu yo a tsogilego.
116 A nke moprista yo mogolo yo a tloditšwego ka Oli ya Opiumo
a okobatše pelo ye nngwe le ye nngwe ye e robegilego. A nke Rosa
ya Sarona, bobose bja Moya, bjo bo humilego kudu ka Oli ya go
tlotša, bo ke bo rerwe fa le go diragatšwa fa, go fihla batho go
tšwa dikarolong tšohle tša naga ba tla tsena, gomme ba re, “Ka
therešo, Modimo o na le lena.”

117 A nke maswao le matete di felegetše thero ya ngwanaborena.
Gomme ge a ka ya felotsoko gape, goba a hlokafala, a nke yo
motee yo a mo hlatlamago a sepele ka moagong wo bjalo ka ge
go bile tlase go kgabola mengwaga ge e sa le go tloga ka Sam
Jones, le bona. A nke Ebangedi ye ya Moya wo Mokgethwa e se
tsoge ya šitwa go rerwa mo. A nke e se tsoge ya itšimeletša, goba
go thala methaladi ya mollwane go kgabola kerekeleina e ka ba
efe, a nke ka mehla e bulege go “mang kapa mang a ratago, a a
tle gomme a nwe go tšwa methopong ya Morena.”
118 Ge re rapela bjalo ka ge Salomo a dirile, thapelo ya kgafelo,
a nke phuthego e eme ka diatla tša bona gomme le rapele ka tsela
ya lena beng, gomme le leboge Modimo bakeng sa tabarenekele
ye, le bakeng sa lefelo la go rapela, gore MorenaModimo wa rena
o hweditše lefelo mafelelong le A ka kgonago go bea Leina la
Gagwe, gomme, ka tlase ga Madi, le kopanelo ya Moya.
119 A nke motho yo mongwe le yo mongwe a phagamiše hlogo ya
gago bjale, gomme ka tsela ya lena beng a re ikgafeleng renabeng
le tempele ye go letago la Modimo.
120 Ramaatlakamoka Modimo, re tla ka Bogoneng bja Gago, re
tliša go Wena mediro ya diatla tša bana ba batho, tabarenekele
ye yeo ka megokgo, le boitirasehlabelo, le mekatano ba rekilego
materiale wa yona, diatla tša tlhokomelo di e hlamile le go e dira
lefelo, gomme godimo ga dipelo tša bona go be go le morwalo wa
go swana wo o bego o le pelong ya Dafida: “Ga se gwa loka go
rena go rapela ka go mokhukhu wo wa kgale, wa go onala mola
bontši bja rena re phela ka magaeng a mabotse.”
121 O Morena Modimo, a go be bjalo, gore Moya wo Mokgethwa
wa go swana le diathekele tša go swana tša Modimo di tla rerwa
ka go sekaiphethego bjale ka go tabarenekele ye. A nke Moya wo
Mokgethwa o sepele lehono, gomme o tsene ka tsela ya mojako,
gomme o dule godimo ga yomongwe le yomongwe. A nkemaatla
a Modimo yo a phelago a be ka tabarenekeleng ye. A nke ka
mehla e eme go letago la Leina la Jesu Kriste.
122 Morena Modimo, re e neela go Wena, mediro ya diatla,
katano, mekatano, matshwenyego. Gomme, Morena, a nke e se
be ka lefeela, eupša a nke batho ba lemoge molaetša wa kgafelo
ya yona go Wena mosong wo ka kgafelong ya tabarenekele.
123 A nke go be, Morena, gore Moya wa Gago o tla tla ka lefelong
le. A nke monna goba mosadi yo mongwe le yo mongwe yo a
lego ka ntle ga Kriste, ge e sepela go kgabola mojako wola, a
nke e lemoge gore e tla ka tlase ga Madi. A nke go be maikutlo
a mabjalo mo a go šegofala ga Kriste, bobose bja Moya, go
fihla banna le basadi ba tla elela go tšwa dikarolong tšohle tša
toropokgolo le tikologong go kwa Ebangedi go tšwa mo. A nke
phuthego ye e fafatšwe le go nokwa ka letswai ka kolobetšo ya
Moya wo Mokgethwa, go fihla ba tla bitšwa letswai la lefase. E
fe, Morena. Ekwa dithapelo tša rena mosong wo.

124 Ga re Go fe feela tabarenekele ye, eupša re ineela renabeng
go Wena ka go tirelo ya tabarenekele ye, le bakeng sa lebaka leo
e le emelago.
125 O Modimo, re amogele mosong wo, Re bana ba Gago, re eme
fa mosong wo ka maoto a rena, diatla tša rena godimo, mahlo
a rena a lebeletše godimo, gobane re a dumela gore Moya wo
Mokgethwa o gona, re kwe, Morena, gomme amogela thapelo
ya rena, gomme amogela segopotšo sa rena sa botho bja Gago,
mediro ya diatla tša rena ge re e neela go Wena. A nke maatla a
Modimo a tšee sehlabelo sa rena, gomme a re tšee le sona, le go
gafela bobedi tabarenekele le phuthego go Mmušo wa Modimo,
le mošomowaMorwawaGagwe. Ka gore re a e kgopela, Leineng
la Jesu Kriste, ge re e neela go Wena. Amene.
126 Le ka dula. Tabarenekele ye bjale ke ya Modimo
Ramaatlakamoka, o wa Modimo Ramaatlakamoka. Ka mehla
ipoloke wenamong o hlwekile, boloka kereke ya gago e hlwekile,
e boloke e tsepamile, gore e ka ba mang yo a sepelago go feta
a ke a rate go tsena le go kopanela le wena. Eba le Moya wo
mobose bjalo go fihla o ka kgona go obeletša seatla go e ka ba
mang le go ba neela thušo. Ga go kgathale ba bokgole bjo bokae
tlase ka mokoting, seo ke se ye e se emelago, lefeloborapelelo la
mogau wa Modimo. Ke ya gago… 

